
KOMO PARTI DI E MEGA­PROYEKTO INHAALSLAG

TRABOUNAN DI MANTENSHON TA BAI KONTINUÁ

Willemstad –Minister Balborda huntu ku Servisio pa Obra Públiko (OW), ta informá 
komunidat ku trabounan di mantenshon ta bai kontinuá na e kareteranan di:

 Cabo Verde weg: ta bai traha riba e kaminda entre Esmeraldaweg i Seru Fortunaweg,
 Juan Hatoweg bai sigui traha di Venezuelaweg  pa direkshon di Rooseveltweg,
 Weg naar Wespunt: ta bai traha riba e kaminda entre Daniel i e hanchi pa bai Jankok,
 Cas Coraweg entre Mangusa nobo i Mangusa bieu,
 Kaminda Kas Grandi ta traha riba e alseranan i pa despues pone e  kapa final di 

asfalt,
 Seru Fortunaweg ta kaba di marka e kaminda i buta e reflektor nan.

E trabounan lo konsistí di drecha fundeshi, ‘frieze’ e kaya, pone asfalt, drecha alsera i buta 
marka riba e kaya (‘wegmarkering’). E trabounan aki ta plania pa dura entre 4 pa 8 siman.

Den kuadro di e trabounan aki, Servisio pa Obra Públiko ta traha huntu ku Departamentu di
Tráfiko di Kuerpo Polisial di Kòrsou pa desviá e tráfiko. Usuarionan di e kareteranan ariba 
menshoná por hasi uso di e kaya manera e bòrchinan ta indiká.

Minister Balborda ta gradisí tur habitante i usuario di e kareteranan aki adelantá pa nan 
komprenshon i koperashon durante ehekushon di e trabounan aki. Esakinan sigur ta na 
benefisio di e habitantenan, usuarionan i pueblo di Kòrsou en general. Minister ta hasi un 
apelashon tambe na tur usuario pa manehá ku koutela riba e kayanan aki pa asina garantisá 
seguridat di tur usuario i tambe di e trahadónan. 

E trabounan aki ta forma parti di e proyekto ‘Inhaalslag’ di Minister Balborda di Ministerio 
di Tráfiko, Transporte i Planifikashon Urbano. Gobièrnu di Kòrsou i Kontratistanan ta traha 
huntu den e proyekto aki. Ku e kapital ku Gobièrnu a alohá, ta bai kubri, den 3 pa 5 aña, 300
kilometer (60 kilometer pa aña) di kareteranan di nos Pais. 

Pueblo di Kòrsou por sigui tur último desaroyonan di Minister Balborda di Tráfiko, 
Transporte i Planifikashon Urbano via di su página di Facebook ‘Earl W. Balborda, Minister 
VVRP’. 

